
Minnisblað - Ferli úthlutunar tíma í íþróttamannvirkjum fyrir veturinn 2026-2027 

Þann 30. mars 2026 eru reglur vegna úthlutunar tíma í íþróttamannvirkjum og íþróttasvæðum 
lagðar fram í skóla-, íþrótta- og tómstundanefnd.

- Bókun fundar: Skóla-, íþrótta- og tómstundanefnd felur starfsmönnum að kalla eftir 
óskum íþróttafélaga um tíma í íþróttamannvirkjum Ísafjarðarbæjar fyrir sumarið 2026 
og veturinn 2026-2027. Starfsmönnum einnig falið að gera breytingar á reglum í 
samræmi við umræður á fundinum og leggja fyrir næsta fund.

Þann 1. apríl sendir íþrótta- og æskulýðsfulltrúi þennan póst á þau aðildarfélög HSV sem eru 
notendur íþróttamannvirkja.

- Góðan daginn, ég óska eftir að fá frá ykkur æfingaþörf fyrir sumaræfingar sem allra 
fyrst. Skóla-, íþrótta- og tómstundanefnd fer yfir tímaþörfina og gefur út æfingatöflu 
íþróttamannvirkja og svæða fyrir sumarið.
 
Nefndin hefur einnig hafið undirbúning á vinnu við æfingatöflu fyrir veturinn 2026-
2027 og mun ég kalla eftir því fyrir hönd nefndarinnar fljótlega. Byrjum á 
sumartímunum.

Þann 15. apríl sendir íþrótta- og æskulýðsfulltrúi þennan póst á þau aðildarfélög HSV sem eru 
notendur íþróttamannvirkja.

- Góðan daginn, ég óska eftir að fá frá ykkur æfingaþörf fyrir veturinn 2026-2027. 
Skóla-, íþrótta- og tómstundanefnd fer yfir tímaþörfina og gefur út æfingatöflu 
íþróttamannvirkja og svæða fyrir veturinn, markmiðið er að gefa út töflu tímanlega og 
því mikilvægt að fá frá ykkur tímaþörf fyrir  24 apríl nk.

Ég hef fengið mjög fá svör vegna sumaræfinga, bið ykkur um að senda mér það sem 
allra fyrst.

Þann 29. apríl voru lagðar fram óskir aðildarfélag HSV um úthlutun tíma í íþróttahúsum 
Ísafjarðarbæjar fyrir sumar 2026 og veturinn 2026-2027. Einnig voru lögð fram drög að 
endurskoðuðum úthlutunarreglum, með breytingum í samræmi við tillögur nefndarinnar, til 
umræðu og afgreiðslu

- Bókun fundar: Skóla-, íþrótta- og tómstundanefnd vísar reglum um úthlutun tíma í 
íþróttamannvirkjum til samþykktar í bæjarstjórn þar sem skýrara er tekið fram að 
börn í 1.-4 bekk æfa ekki á Torfnesi eftir kl. 16:00 á daginn þar sem mikil aðsókn er í 
þá tíma hjá eldri flokkum.
Skóla-, íþrótta- og tómstundanefnd vill taka fram að úthlutun tíma í 
íþróttamannvirkjum í Ísafjarðarbæ er ekki pólitísk ákvörðun heldur fylgir reglum um 
úthlutun tíma í íþróttamannvirkjum



Nefndin ber fullt traust til starfsmanna skóla og tómstundasviðs og kallar eftir drögum 
að tímaúthlutun fyrir næsta fund.

Þann 19. júní voru lögð eru fram drög að úthlutun tíma í íþróttamannvirkjum fyrir veturinn 
2026-2027.

- Bókun fundar: Skóla- íþrótta og tómstundanefnd felur starfsmanni að leggja drögin 
fyrir stjórn HSV og koma með minnisblað um málið á næsta fund.

Íþrótta- og æskulýðsfulltrúi fundaði með stjórn HSV þann 24. júní og sendi stjórn bókun sína 
frá fundinum sem fylgir með fundargögnum.


